
Ponovna  izgradnja
različitosti i tolerancije
Vjerske  organizacije  mogu  pomoći  da  se  ponovno  izgradi
tradicija inkluzivnosti u Sarajevu i Bosni i Hercegovini, jer
mogu izvorno posvjedočiti primat ljubavi koja je u samom srcu
njihovog  vjerovanja,  izjavio  je  jučer  visoki  predstavnik
Valentin Inzko.

Visoki predstavnik se obratio učesnicima tribine u Grazu koju
je organiziralo Vijeće za međureligijski dijalog.

Visoki predstavnik je izrazio uvjerenje da „vjernici i vjerske
organizacije imaju mnogo značajniji i pozitivniji utjecaj na
društvo kada se usredotoče na temeljne istine umjesto uskih
dnevnopolitičkih ciljeva.“

On  je  naglasio  da  obnova  bogomolja  koje  su  uništene  ili
oštećene  tokom  sukoba  predstavlja  legitiman  sastavni  dio
poslijeratnog oporavka i pomirenja.

„Nije dovoljno ne mrziti“, zaključio je visoki predstavnik.
„Neophodno  je  da  vjernici  budu  aktivni  pobornici  poruke
ljubavi i razumijevanja.“

